
So schone hiit verkeret.

ir sit mit im géret

und endurft juchs niemer geschamen.’
si sprach ‘ni sage mir sinen namen.’
‘er heizet, vrouwe, Twein.’

zehant gehullen st in ein.

si sprach ‘ja ist mir kunt

sin name ni vor maneger stunt:

er ist sun des kiinec Vriénes.
entriuwen ich versténes

mich ni alrérst ein teil:

und wirt er mir, s6 han ich heil.

weistid aber, geselle,

rehte ob er mich welle?’

‘er wolte werez nu geschehn.

‘sage, wenne mag ich in gesehn?’
‘vrouwe , in disen vier tagen.’

‘ouwé, durch got waz wil di sagen?
dit machest mir den tac ze lanc.

nim daz in dinen gedanc

daz ichn noch hiute od morne gesehe.’
‘wie welt ir, vrowe, daz daz geschehe ?
ich entroest iuch niht dar an:

s6 snel ist dehein man

noch niht dne gevidere

dazz hin und her widere

moht komen in s6 kurzer vrist.

ir wizzet wol wie verre ez ist.

‘s6 volg et mime rate.

min garzin loufet drite:

Im endet ie ze vuoz ein tac

daz einr in zwein geriten mac.

